ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
1.Անհրաժեշտությունը՝ պայմանավորված է ՀՀ Արագածոտնի, Տավուշի, Գեղարքունիքի, Կոտայքի մարզերում ՆԳՆ ոստիկանության պարեկային ծառայության գործունեությունը պատշաճ իրականացնելու նպատակով անհրաժեշտ սարքավորումների ձեռք բերման հանգամանքով:

2.Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․3 կետ), ՀՀ կառավարության 2020 թվականի ապրիլի 23-ի   թիվ 638-Լ որոշմամբ  հաստատված Հայաստանի Հանրապետության ՆԳՆ ոստիկանության բարեփոխումների ռազմավարության 2020-2022 թվականների գործողությունների ծրագրով սահմանված` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5․1  կետ) և այլն։ 

3.Ընթացիկ իրավիճակը, խնդիրները և կարգավորման բնույթը․
Հայաստանի Հանրապետության Արագածոտնի, Տավուշի, Գեղարքունիքի, Կոտայքի մարզերի պարեկային ծառայության գործունեության ապահովման համար անհրաժեշտ է կատարել ՀՀ ոստիկանության ընթացիկ տարվա 1158 ծախսային ծրագրի <<ՀՀ Ոստիկանության կարիքի բավարարում>>  31001 միջոցառման անվանացանկի փոփոխություն  համաձայն սույն որոշման նախագծի 2-րդ հավելվածի: 
     <<Վարչական սարքավորումներ>> 5122 հոդվածում կատարել փոփոխություն 27.8 մլն. դրամի չափով.
    ՀՀ ՆԳՆ ոստիկանության պարեկային ծառայության կարիքների համար՝ թվով 195 ապակիների մգեցվածությունը չափող սարքերի ձեռքբերման համար «Գնումների մասին» ՀՀ օրենքի 15-րդ հոդվածով 2022թ. օգոստոսի 15-ին հայտարարվել է «ՀՀ Ո ԳՀԱՊՁԲ-2022-ԿՏՏՎ/ԱՊԱԿԻ/Ա-100» գնման ընթացակարգը 55.6 մլն. դրամ նախահաշվային գնով: Մրցույթի արդյունքներն ամփոփելով հոկտեմբերի 5-ին «Իմպեքս» ՍՊԸ-ի հետ կնքվել է պայմանագիր 26,4 մլն.  դրամով: 
    ՀՀ կառավարության 2022թ. հոկտեմբերի 6-ի N 1567  որոշման նախագծի կազմման ընթացքում, տեխնիկական վրիպակի հետևանքով 38431740/508  կոդով <<Ապակիները մգեցվածությունը չափող սարք>> գնման առարկայի պայմանագրի գինը ներկայացվել է առանց ԱԱՀ-ի (22,0 մլն. դրամ), մինչդեռ պայմանագիրը արդեն իսկ կնքված էր, ԱԱՀ-ն ներառյալ 26.4 մլն. դրամ (195 x 135384.615 դրամ/հատ  միավորի գնով)։ Արդյունքում տվյալ գնման առարկայի ձեռքբերման համար հատկացվել է 22.0 մլն դրամ:
     Հաշվի առնելով, որ Արագածոտնի, Տավուշի, Գեղարքունիքի, Կոտայքի մարզերում ոստիկանության պարեկային ծառայության գործարկումը պետք է իրականացվեր ընթացիկ տարվա հունվար ամսին, ուստի նշված սարքավորումների կարևորությամբ  ու անհրաժեշտությամբ պայմանավորված, մատակարար կազմակերպության կողմից սահմանված ժամկետներում ապահովվել է համապատասխան սարքավորումների տրամադրումը, որը մուտքագրվել է  ոստիկանության պահեստ, սակայն պայմանագրային միավոր գնի և գումարների անհամապատասխանությամբ պայմանավորված վճարումը չի իրականացվել:            Միաժամանակ հարկ ենք համարում նշել, որ պայմանագրի կողմ հանդիսացող կազմակերպության հետ առկա է բանավոր պայմանավորվածություն, որ վճարման դեպքում պահանջ չի ներկայացնի պայմանագրի 6.5 կետով սահմանված տույժերի գանձման համար: 

     1,4 մլն դրամը առաջարկվում է ուղղել ՀՀ ոստիկանության Արագածոտնի մարզային վարչության Աշտարակ քաղաքում նոր բացվող ՀՔԲ-ի համար թվով 4 սենսորային հեռուստացույցների ձեռքբերմանը՝ քաղաքացիների հերթը ապահովելու համար նախատեսված համակարգը սպասարկելու համար՝ 0,4 մլն դրամ միավոր գնով։ 
    Նշված գնման առարկաների ֆինանսավորումը առաջարկվում է իրականացնել ի հաշիվ թվով 16 <<խմածությունը չափող սարք (ալկոտեստեր)>> (CPV` 38431410/1) գնման առարակաների նվազեցման՝ 27,8 մլն դրամ՝ 1,74 լն դրամ միավոր գնով։ 
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
«Հայաստանի Հանրապետության 2023 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

ՀՀ ՆԳՆ ոստիկանություն։
6. Ակնկալվող արդյունքը.
Նախագծի ընդունմամբ կիրականցվի ՀՀ Արագածոտնի, Տավուշի, Գեղարքունիքի, Կոտայքի մարզերում ոստիկանության պարեկային ծառայության նյութատեխնիկական հագեցվածության ապահովում, ինչպես նաև ՀՀ ոստիկանության Արագածոտնի մարզային վարչության Աշտարակ քաղաքում նոր բացվող ՀՔԲ-ի համար թվով 4 սենսորային հեռուստացույցների ձեռքբերում:











ՀՀ  ՆԳՆ ոստիկանություն

